
	ਹਾਈ ਸਕੂਲ ਵਿੱਚ ਕਾਲਜ ਕ੍ਰੈਡਿਟ ਕਮਾਓ
ਦਸਵੀਂ ਜਮਾਤ ਇੱਕ ਮਹੱਤਵਪੂਰਨ ਸਾਲ ਹੈ! ਨੌਜਵਾਨ ਸ਼ਾਇਦ ਕਾਰ ਚਲਾਉਣਾ ਸਿੱਖ ਰਹੇ ਹੋਣ ਜਾਂ ਪਹਿਲੀ ਨੌਕਰੀ ਪ੍ਰਾਪਤ ਕਰ ਰਹੇ ਹੋਣ। ਇਹ ਉਨ੍ਹਾਂ ਦੇ ਅਕਾਦਮਿਕ ਕਰੀਅਰ ਲਈ ਵੀ ਮਹੱਤਵਪੂਰਨ ਸਾਲ ਹੈ। ਆਪਣੇ ਕਿਸ਼ੋਰਾਂ ਨੂੰ ਇਹਨਾਂ ਚੀਜ਼ਾਂ ਨਾਲ ਖੁਦ ਨੂੰ ਸਫਲਤਾ ਵਾਸਤੇ ਤਿਆਰ ਕਰਨ ਲਈ ਉਤਸ਼ਾਹਿਤ ਕਰੋ:
· PSAT ਜਾਂ ACT Aspire ਲਈ ਤਿਆਰੀ ਕਰਨਾ।
· ਦੋਹਰੇ‑ਕ੍ਰੈਡਿਟ ਕੋਰਸਾਂ ਵਰਗੀਆਂ ਚੁਣੌਤੀਪੂਰਨ ਕਲਾਸਾਂ ਲੈਣਾ। 
· ਲੀਡਰਸ਼ਿਪ ਦੇ ਮੌਕਿਆਂ ਦਾ ਪਿੱਛਾ ਕਰਨਾ।
ਹਾਈ ਸਕੂਲ ਵਿੱਚ ਦੋਹਰੇ‑ਕ੍ਰੈਡਿਟ ਕੋਰਸਾਂ ਵਰਗੀਆਂ ਚੁਣੌਤੀਪੂਰਨ ਕਲਾਸਾਂ:
· ਵਿਦਿਆਰਥੀਆਂ ਨੂੰ ਕਾਲਜ ਪੱਧਰੀ ਸਿੱਖਣ ਦੇ ਮੌਕੇ ਦਿੰਦੀਆਂ ਹਨ। 
· ਕਾਲਜ ਲਈ ਵਿਦਿਆਰਥੀਆਂ ਨੂੰ ਤਿਆਰ ਕਰਦੀਆਂ ਹਨ। 
· ਵਿਦਿਆਰਥੀਆਂ ਨੂੰ ਉਹ ਕਾਲਜ ਕ੍ਰੈਡਿਟ ਹਾਸਲ ਕਰਨ ਦਾ ਮੌਕਾ ਦਿੰਦੀਆਂ ਹਨ ਜੋ ਡਿਗਰੀ ਲਈ ਵਰਤੇ ਜਾ ਸਕਦੇ ਹਨ।
ਹਾਈ ਸਕੂਲ ਵਿੱਚ ਕਾਲਜ ਕ੍ਰੈਡਿਟ ਕਮਾਉਣ ਨਾਲ ਵਿਦਿਆਰਥੀਆਂ ਦੇ ਕਾਲਜ ਜਾਣ ਵੇਲੇ ਸਮੇਂ ਅਤੇ ਪੈਸੇ ਦੀ ਵੀ ਬੱਚਤ ਹੋ ਸਕਦੀ ਹੈ। ਆਪਣੇ ਬੱਚੇ ਦੇ ਸਲਾਹਕਾਰ ਨੂੰ ਪੁੱਛੋ ਕਿ ਕਿਹੜੇ ਦੋਹਰੇ ਕ੍ਰੈਡਿਟ ਵਿਕਲਪ ਉਪਲਬਧ ਹਨ।
ਉਦਾਹਰਨ ਲਈ, ਤੁਹਾਡਾ ਸਕੂਲ ਇਮਤਿਹਾਨ‑ਆਧਾਰਿਤ ਵਿਕਲਪਾਂ ਦੀ ਪੇਸ਼ਕਸ਼ ਕਰ ਸਕਦਾ ਹੈ, ਜਿਵੇਂ ਕਿ Advanced Placement (AP), Cambridge International (CI), ਅਤੇ International Baccalaureate (IB) ਪ੍ਰੋਗਰਾਮ। ਕੋਰਸ‑ਅਧਾਰਿਤ ਦੋਹਰੇ ਕ੍ਰੈਡਿਟ ਵਿਕਲਪ, ਜਿਵੇਂ ਕਿ Career and Technical Education (CTE) Dual Credit, CiHS (College in the High School, ਹਾਈ ਸਕੂਲ ਵਿੱਚ ਕਾਲਜ), ਅਤੇ Running Start ਪ੍ਰੋਗਰਾਮ ਉਪਲਬਧ ਹਨ।
	
	
	ਚੰਗੀਆਂ ਪੜ੍ਹਾਈ ਦੀਆਂ ਆਦਤਾਂ ਅਤੇ ਪ੍ਰੀਖਿਆ ਦੀ ਤਿਆਰੀ 
ਵਧੀਆ ਪੜ੍ਹਾਈ ਕਰਨ ਦੇ ਹੁਨਰਾਂ ਨੂੰ ਵਿਕਸਿਤ ਕਰਨਾ ਤੁਹਾਡੇ ਕਿਸ਼ੋਰ ਦੇ ਸਮੇਂ ਲਈ ਲਾਹੇਵੰਦ ਹੈ ਕਿਉਂਕਿ ਇਸ ਨਾਲ ਤੁਹਾਡੇ ਬੱਚੇ ਨੂੰ ਸਰਬੋਤਮ ਸੰਭਵ ਗ੍ਰੇਡ ਪ੍ਰਾਪਤ ਕਰਨ ਵਿੱਚ ਮਦਦ ਮਿਲੇਗੀ। ਉਹ ਹੁਨਰ ਤੁਹਾਡੇ ਸੋਫੋਮੋਰ (ਦੂਜੇ ਸਾਲ ਦੇ ਵਿਦਿਆਰਥੀ) ਨੂੰ ਹਾਈ ਸਕੂਲ ਤੋਂ ਬਾਅਦ ਸਫਲ ਹੋਣ ਲਈਬਿਹਤਰ ਢੰਗ ਨਾਲ ਤਿਆਰ ਹੋਣ ਵਿੱਚ ਵੀ ਮਦਦ ਕਰਨਗੇ।
ਪੜ੍ਹਾਈ ਕਰਨ ਦੇ ਹੁਨਰਾਂ ਨੂੰ ਸੁਧਾਰਨ ਲਈ ਸੁਝਾਅ:
· "ਕਰਨ ਯੋਗ ਕੰਮਾਂ" ਦੀ ਸੂਚੀ ਬਣਾਉਣ ਲਈ ਉਤਸ਼ਾਹਿਤ ਕਰੋ ਅਤੇ ਇਸ ਦੀ ਪਾਲਣਾ ਕਰੋ।
· ਨਿੱਜੀ ਟੀਚੇ ਨਿਰਧਾਰਤ ਕਰਨ ਦੀ ਸਲਾਹ ਦਿਓ।
· ਆਪਣੇ ਬੱਚੇ ਨੂੰ ਤਰਜੀਹਾਂ ਨਿਰਧਾਰਤ ਕਰਨ ਦੀ ਯਾਦ ਦਿਵਾਓ! ਅਗਲੇ ਹਫ਼ਤੇ ਹੋਣ ਵਾਲੀ ਅਸਾਈਨਮੈਂਟ ਨਾਲੋਂ ਕੱਲ੍ਹ ਦਾ ਟੈਸਟ ਵਧੇਰੇ ਮਹੱਤਵਪੂਰਨ ਹੈ।
· ਚੰਗੇ ਨੋਟਸ ਤਿਆਰ ਕਰਨ ਅਤੇ ਉਹਨਾਂ ਦੀ ਸਮੀਖਿਆ ਨੂੰ ਉਤਸ਼ਾਹਿਤ ਕਰੋ। 
· ਇਹ ਨਿਰਧਾਰਤ ਕਰਨ ਵਿੱਚ ਮਦਦ ਕਰੋ ਕਿ ਉਹ ਕਿੱਥੇ ਅਤੇ ਕਦੋਂ ਸਭ ਤੋਂ ਵਧੀਆ ਕੰਮ ਕਰਦੇ ਹਨ ‑ ਇਕੱਲੇ ਜਾਂ ਸਮੂਹ ਵਿੱਚ, ਚਮਕਦਾਰ ਜਾਂ ਮੱਧਮ ਰੋਸ਼ਨੀ ਵਿੱਚ, ਸ਼ਾਂਤੀ ਜਾਂ ਰੌਲੇ ਵਿੱਚ।
	· ਆਪਣੇ ਸੋਫੋਮੋਰ ਦੀ ਇਹ ਪਤਾ ਲਗਾਉਣ ਵਿੱਚ ਮਦਦ ਕਰੋ ਕਿ ਕਿਸ ਕਿਸਮ ਦਾ ਵਾਤਾਵਰਣ ਉਸ ਲਈ ਸਭ ਤੋਂ ਵਧੀਆ ਕੰਮ ਕਰਦਾ ਹੈ, ਅਤੇ ਫਿਰ ਉਸਨੂੰ ਇਸੇ ਤਰੀਕੇ ਨਾਲ ਪੜ੍ਹਾਈ ਕਰਨ ਲਈ ਉਤਸ਼ਾਹਿਤ ਕਰੋ।
· ਕਲਾਸ ਦੇ ਅੰਦਰ ਅਤੇ ਬਾਹਰ ਅਕਸਰ ਪੜ੍ਹਨ ਅਤੇ ਲਿਖਣ ਲਈ ਉਤਸ਼ਾਹਿਤ ਕਰੋ।
· ਤੁਹਾਡਾ ਬੱਚਾ ਇਸ ਪਤਝੜ ਵਿੱਚ PSAT ਜਾਂ ACT Aspire ਦੇ ਸਕਦਾ ਹੈ। ਤਿਆਰੀ ਕਰਨ ਦਾ ਸਭ ਤੋਂ ਵਧੀਆ ਤਰੀਕਾ ਹੈ ਚੁਣੌਤੀਪੂਰਨ ਜਾਂ ਔਖੇ ਕੋਰਸ ਲੈਣਾ, ਵਿਆਪਕ ਤੌਰ 'ਤੇ ਪੜ੍ਹਨਾ, ਅਕਸਰ ਲਿਖਣਾ, ਅਤੇ ਕਲਾਸਰੂਮ ਵਿੱਚ ਅਤੇ ਪਾਠਕ੍ਰਮ ਤੋਂ ਬਾਹਰਲੀਆਂ ਗਤੀਵਿਧੀਆਂ ਰਾਹੀਂ ਸਮੱਸਿਆ‑ਹੱਲ ਕਰਨ ਦੇ ਹੁਨਰਾਂ ਨੂੰ ਵਿਕਸਿਤ ਕਰਨਾ। ਇਹ ਆਦਤਾਂ ਵਿਦਿਆਰਥੀਆਂ ਨੂੰ SAT/ACT, AP ਪ੍ਰੀਖਿਆਵਾਂ, ਕਾਲਜ ਅਤੇ ਕਰੀਅਰ ਲਈ ਤਿਆਰ ਕਰਦੀਆਂ ਹਨ।
ਵਿਦਿਆਰਥੀ ਮੁੜ ਡਿਜ਼ਾਈਨ ਕੀਤੇ ਗਏ ਮੁਲਾਂਕਣਾਂ ਤੋਂ ਖੁਦ ਨੂੰ ਜਾਣੂ ਕਰਵਾਉਣ ਲਈ PSAT ਦੇ ਸੈਂਪਲ ਸਵਾਲਾਂ ਅਤੇ ਪ੍ਰੈਕਟਿਸ ਟੈਸਟਾਂ ਨੂੰ ਕਰਕੇ ਦੇਖ ਸਕਦੇ ਹਨ ਜਾਂ ਅਧਿਕਾਰਤ SAT ਪ੍ਰੈਕਟਿਸ ਲਈ KhanAcademy.org 'ਤੇ ਜਾ ਸਕਦੇ ਹਨ।


	
	
	
	
	
	
	

	
	
	
	ਅਗਾਮੀ ਇਵੈਂਟਾਂ

· Click here to enter text.
· Insert info about testing & test prep at your school।

ਕੀ ਤੁਹਾਨੂੰ ਪਤਾ ਹੈ?
11ਵੇਂ ਗ੍ਰੇਡ ਵਿੱਚ ਫਿਰ ਤੋਂ PSAT/NMSQT ਲੈਣ ਨਾਲ ਵਿਦਿਆਰਥੀਆਂ ਨੂੰ ਹੁਨਰਾਂ ਦਾ ਨਵਾਂ ਮੁਲਾਂਕਣ, ਉਹਨਾਂ ਦੀ ਤਰੱਕੀ ਦਾ ਇੱਕ ਮਾਪ, ਅਤੇ ਸਕਾਲਰਸ਼ਿਪ ਲਈ ਮੁਕਾਬਲਾ ਕਰਨ ਦਾ ਮੌਕਾ ਮਿਲਦਾ ਹੈ।
ਖੋਜ ਦਰਸਾਉਂਦੀ ਹੈ ਕਿ ਜਿਹੜੇ ਵਿਦਿਆਰਥੀ 10ਵੇਂ ਅਤੇ 11ਵੇਂ ਗ੍ਰੇਡ ਦੋਵਾਂ ਵਿੱਚ PSAT/NMSQT ਦਿੰਦੇ ਹਨ, ਉਹ ਉਹਨਾਂ ਵਿਦਿਆਰਥੀਆਂ ਨਾਲੋਂ SAT ਵਿੱਚ ਵੱਧ ਅੰਕ ਪ੍ਰਾਪਤ ਕਰਦੇ ਹਨ ਜੋ ਅਜਿਹਾ ਨਹੀਂ ਕਰਦੇ ਹਲ।

	ਕਾਲਜ ਅਤੇ ਕਰੀਅਰ ਦੇ ਮਾਰਗ 
	
		ਕਾਰਜਸਥਾਨ
	ਜਿਹੜੇ ਲੋਕ ਸਿੱਧੇ ਕਾਰਜਸਥਾਨ 'ਤੇ ਜਾਂਦੇ ਹਨ, ਉਨ੍ਹਾਂ ਕੋਲ ਹਾਈ ਸਕੂਲ ਡਿਪਲੋਮੇ ਤੋਂ ਇਲਾਵਾ ਕੋਈ ਰਸਮੀ ਪ੍ਰਮਾਣ ਪੱਤਰ ਨਹੀਂ ਹੁੰਦਾ। ਹਾਲਾਂਕਿ, ਇਸ ਮਾਰਗ 'ਤੇ ਚੱਲ ਰਹੇ ਕੁਝ ਲੋਕ ਇੱਕ ਅਪ੍ਰੈਂਟਿਸਸ਼ਿਪ ਜਾਂ ਹੋਰ ਨੌਕਰੀ ਦੀ ਸਿਖਲਾਈ ਨੂੰ ਪੂਰਾ ਕਰ ਸਕਦੇ ਹਨ।
· ਸਿਖਲਾਈ ਨੂੰ ਪੂਰਾ ਕਰਨ ਲਈ ਸਰਟੀਫਿਕੇਟ
· ਅਪ੍ਰੈਂਟਿਸਸ਼ਿਪ

	CTE (ਟੈਕਨੀਕਲ) ਕਾਲਜ
	ਜ਼ਿਆਦਾਤਰ ਟੈਕਨੀਕਲ ਕਾਲਜ ਅਧਿਐਨ ਦੇ ਪ੍ਰੋਗਰਾਮ ਪੂਰਾ ਕਰਨ ਨੂੰ ਦਰਸਾਉਂਦੇ ਹੋਏ ਸਰਟੀਫਿਕੇਟ ਪ੍ਰਦਾਨ ਕਰਦੇ ਹਨ। ਕੁਝ ਐਸੋਸੀਏਟ ਡਿਗਰੀਆਂ ਵੀ ਪ੍ਰਦਾਨ ਕਰਦੇ ਹਨ।
· ਪ੍ਰੋਗਰਾਮ ਨੂੰ ਪੂਰਾ ਕਰਨ ਲਈ ਸਰਟੀਫਿਕੇਟ ਜਾਂ ਪ੍ਰਮਾਣੀਕਰਣ (ਇੱਕ ਸਾਲ ਜਾਂ ਘੱਟ)
· ਐਸੋਸੀਏਟ ਡਿਗਰੀ (ਦੋ ਸਾਲ)

	ਦੋ ਸਾਲ ਦਾ ਕਾਲਜ
	ਬਹੁਤੇ ਕਮਿਊਨਿਟੀ ਕਾਲਜ ਪ੍ਰੋਗਰਾਮ ਦੇ ਆਧਾਰ 'ਤੇ ਸਰਟੀਫਿਕੇਟ ਜਾਂ ਐਸੋਸੀਏਟ ਡਿਗਰੀਆਂ ਪ੍ਰਦਾਨ ਕਰਦੇ ਹਨ। ਕੁਝ ਕਾਲਜਾਂ ਵਿੱਚ ਵਿਦਿਆਰਥੀ ਬੈਚਲਰ ਡਿਗਰੀ ਹਾਸਲ ਕਰਨ ਲਈ ਚਾਰ ਸਾਲਾਂ ਤੱੰਕ ਪੜ੍ਹਾਈ ਜਾਰੀ ਰੱਖ ਸਕਦੇ ਹਨ। ਦੋ ਸਾਲਾਂ ਵਿੱਚ, ਵਿਦਿਆਰਥੀ ਆਮ ਤੌਰ 'ਤੇ ਇੱਕ ਐਸੋਸੀਏਟ ਡਿਗਰੀ ਪ੍ਰਾਪਤ ਕਰਦੇ ਹਨ।
· ਐਸੋਸੀਏਟ ਡਿਗਰੀ

	ਚਾਰ ਸਾਲ ਦਾ ਕਾਲਜ
	ਜ਼ਿਆਦਾਤਰ ਚਾਰ ਸਾਲਾਂ ਦੇ ਕਾਲਜ ਬੈਚਲਰ ਡਿਗਰੀ ਪ੍ਰਦਾਨ ਕਰਦੇ ਹਨ। ਬੈਚਲਰ ਡਿਗਰੀਆਂ ਦੀਆਂ ਦੋ ਸਭ ਤੋਂ ਆਮ ਕਿਸਮਾਂ ਹਨ B.S. (Bachelor of Science, ਬੈਚਲਰ ਆਫ ਸਾਇੰਸ) ਜਾਂ B.A. (Bachelor of Arts, ਬੈਚਲਰ ਆਫ ਆਰਟਸ)
· ਬੈਚਲਰ ਦੀ ਡਿਗਰੀ

	ਗ੍ਰੈਜੂਏਟ
ਪੜ੍ਹਾਈਆਂ
	ਬਹੁਤ ਸਾਰੇ ਕਰੀਅਰਾਂ ਲਈ ਕਾਲਜ ਤੋਂ ਬਾਅਦ ਵਿਸ਼ੇਸ਼ ਸਿਖਲਾਈ ਅਤੇ ਸਿੱਖਿਆ ਦੀ ਲੋੜ ਹੁੰਦੀ ਹੈ। ਵਿਦਿਆਰਥੀ ਇਹ ਸਿਖਲਾਈ ਪ੍ਰਾਪਤ ਕਰਨ ਅਤੇ ਗ੍ਰੈਜੂਏਟ ਜਾਂ ਐਡਵਾਂਸਡ ਡਿਗਰੀ ਹਾਸਲ ਕਰਨ ਲਈ ਗ੍ਰੈਜੂਏਟ ਜਾਂ ਪੇਸ਼ੇਵਰ ਸਕੂਲ ਜਾਂਦੇ ਹਨ। ਕੁਝ ਐਡਵਾਂਸਡ ਡਿਗਰੀਆਂ ਵਿੱਚ ਸ਼ਾਮਲ ਹਨ:
· ਮਾਸਟਰ ਡਿਗਰੀ: ਸਭ ਤੋਂ ਆਮ ਹਨ M.S. (Master of Science, ਮਾਸਟਰ ਆਫ਼ ਸਾਇੰਸ) ਜਾਂ M.A. (ਆਰਟਸ)
· ਬਿਜ਼ਨਸ ਡਿਗਰੀ M.B.A. (Master of Business Arts, ਮਾਸਟਰ ਆਫ਼ ਬਿਜ਼ਨਸ ਆਰਟਸ)
· ਮੈਡੀਕਲ ਡਿਗਰੀ M.D. (Doctor of Medicine, ਡਾਕਟਰ ਆਫ਼ ਮੈਡੀਸਿਨ)
· ਕਾਨੂੰਨ ਦੀ ਡਿਗਰੀ J.D. (Juris Doctor, ਜਿਊਰਿਸ ਡਾਕਟਰ)
· ਡਾਕਟਰੇਟ Ph.D. (Doctor of Philosophy, ਡਾਕਟਰ ਆਫ਼ ਫਿਲਾਸਫੀ)




	ਹਾਈ ਸਕੂਲ ਤੋਂ ਬਾਅਦ, ਵੱਖੋ‑ਵੱਖਰੇ ਮਾਰਗ ਹੋਰ ਕਿਸਮ ਦੇ ਪ੍ਰਮਾਣ ਪੱਤਰਾਂ ਵੱਲ ਲੈ ਜਾਂਦੇ ਹਨ। ਤੁਹਾਡੇ ਸੋਫੋਮੋਰ ਨੂੰ ਉਸਦੇ ਕਰੀਅਰ ਦੀਆਂ ਦਿਲਚਸਪੀਆਂ ਦੇ ਅਧਾਰ 'ਤੇ ਇਹਨਾਂ ਪ੍ਰਮਾਣ ਪੱਤਰਾਂ ਵਿੱਚੋਂ ਇੱਕ (ਜਾਂ ਕਈਆਂ) ਦੀ ਲੋੜ ਹੋ ਸਕਦੀ ਹੈ।
	
	

	ਵਿਦਿਆਰਥੀ ਚੈੱਕਲਿਸਟ
· ਪ੍ਰੈਕਟਿਸ (PSAT/NMSQT) ਜਾਂ ACT Aspire ਦੇਣ ਬਾਰੇ ਵਿਚਾਰ ਕਰੋ।
· ਆਪਣੇ ਵਿਕਲਪਾਂ ਨੂੰ ਖੁੱਲ੍ਹਾ ਰੱਖੋ—ਸਭ ਤੋਂ ਚੁਣੌਤੀਪੂਰਨ ਕੋਰਸ ਕਰੋ ਜੋ ਤੁਸੀਂ ਕਰ ਸਕਦੇ ਹੋ। AP, IB, Running Start, ਅਤੇ College in the High School (ਹਾਈ ਸਕੂਲ ਵਿੱਚ ਕਾਲਜ) ਬਾਰੇ ਗੱਲ ਕਰਨ ਲਈ ਆਪਣੇ ਸਕੂਲ ਦੇ ਸਲਾਹਕਾਰ ਨਾਲ ਮਿਲੋ, ਅਤੇ ਉਹਨਾਂ ਕਲਾਸਾਂ ਲਈ ਸਾਈਨ ਅੱਪ ਕਰੋ ਜਿਹਨਾਂ ਦੀ ਲੋੜ ਤੁਹਾਨੂੰ ਗ੍ਰੈਜੂਏਟ ਹੋਣ ਅਤੇ ਕਾਲਜ ਵਿੱਚ ਦਾਖਲਾ ਲੈਣ ਲਈ ਹੈ।
· ਪਾਠਕ੍ਰਮ ਤੋਂ ਬਾਹਰ ਦੀਆਂ ਗਤੀਵਿਧੀਆਂ ਜਾਰੀ ਰੱਖੋ।
· ਆਪਣੇ High School and Beyond Plan (ਹਾਈ ਸਕੂਲ ਅਤੇ ਬਾਅਦ ਦੇ ਪਲਾਨ) ਨੂੰ ਅੱਪਡੇਟ ਕਰੋ।
· ਕਿਸੇ ਕਾਲਜ ਜਾਂ ਸਕੂਲ ਵਿੱਚ ਫ਼ਾਇਨੈਂਸ਼ੀਅਲ ਏਡ ਨਾਈਟ ਵਿੱਚ ਜਾਓ। ਵਿੱਤੀ ਸਹਾਇਤਾ ਦੀਆਂ ਵੱਖ‑ਵੱਖ ਕਿਸਮਾਂ ਬਾਰੇ ਜਾਣੋ।
· ਕਾਲਜ ਅਤੇ ਕਰੀਅਰ ਵਿਕਲਪਾਂ 'ਤੇ ਵਧੇਰੇ ਵਿਸਤ੍ਰਿਤ ਨਜ਼ਰ ਲਈ ਕਰੀਅਰ ਜਾਣਕਾਰੀ ਇਵੈਂਟਾਂ ਜਾਂ ਕਾਲਜ ਮੇਲਿਆਂ 'ਤੇ ਜਾਓ। 
· ਕਰੀਅਰ ਦੀ ਇੱਕ ਸੰਭਾਵਨਾ ਚੁਣੋ ਅਤੇ ਉਸਦੇ ਲਈ ਲੋੜੀਂਦੇ ਪੋਸਟਸੈਕੰਡਰੀ ਮਾਰਗ ਅਤੇ ਪ੍ਰਮਾਣ ਪੱਤਰਾਂ ਦੀ ਪਛਾਣ ਕਰੋ।
· ਉਹਨਾਂ ਮੇਜਰ ਵਿਸ਼ਿਆਂ ਦੀ ਖੋਜ ਕਰੋ ਜੋ ਤੁਹਾਡੀਆਂ ਦਿਲਚਸਪੀਆਂ ਅਤੇ ਟੀਚਿਆਂ ਦੇ ਅਨੁਕੂਲ ਹੋ ਸਕਦੇ ਹਨ।
	
	
	ਮਿੱਥਬਸਟਰ
ਮਿੱਥ: ਦਾਖਲਾ ਪ੍ਰੀਖਿਆ ਵਿੱਚ ਘੱਟ ਸਕੋਰ ਨਾਲ ਮੇਰਾ ਬੱਚਾ ਕਾਲਜ ਤੋਂ ਬਾਹਰ ਰਹਿ ਜਾਏਗਾ।
ਅਸਲੀਅਤ: ਗ੍ਰੇਡ ਅਤੇ ਕਲਾਸਾਂ ਦੇ ਨਾਲ, ਦਾਖਲਾ ਟੈਸਟ ਦੇ ਸਕੋਰ ਸਿਰਫ਼ ਇੱਕ ਕਾਰਕ ਹਨ, ਜਿਹਨਾਂ 'ਤੇ ਕਾਲਜ ਵਿਚਾਰ ਕਰਦੇ ਹਨ। ਹਾਲਾਂਕਿ ਜ਼ਿਆਦਾਤਰ ਚਾਰ ਸਾਲਾਂ ਦੇ ਕਾਲਜਾਂ ਲਈ ਟੈਸਟਾਂ ਦੀ ਲੋੜ ਹੁੰਦੀ ਹੈ, ਪਰ ਟੈਸਟ ਦੇ ਅੰਕਾਂ 'ਤੇ ਜ਼ੋਰ ਹਰ ਕਾਲਜ ਦੁਆਰਾ ਵੱਖ‑ਵੱਖ ਤਰੀਕੇ ਨਾਲ ਦਿੱਤਾ ਜਾਂਦਾ ਹੈ।
ਇਸ ਤੋਂ ਇਲਾਵਾ, ਜ਼ਿਆਦਾਤਰ ਦੋ ਸਾਲਾਂ ਦੇ ਕਾਲਜਾਂ—ਜਿਨ੍ਹਾਂ ਵਿੱਚ ਕਮਿਊਨਿਟੀ ਕਾਲਜ, ਓਪਨ‑ਐਨਰੋਲਮੈਂਟ ਕਾਲਜ, ਅਤੇ ਸਪੈਸ਼ਿਐਲਿਟੀ ਸਕੂਲ ਸ਼ਾਮਲ ਹਨ, ਵਿੱਚ ਟੈਸਟਾਂ ਦੀ ਲੋੜ ਨਹੀਂ ਹੁੰਦੀ ਹੈ।
ਬਹੁਤ ਸਾਰੇ ਕਾਲਜਾਂ ਵਿੱਚ ਟੈਸਟ ਦੇ ਅੰਕਾਂ ਦੀ ਰੇਂਜ ਬਹੁਤ ਵਿਆਪਕ ਹੈ। ਯਾਦ ਰੱਖੋ, ਟੈਸਟ ਦੇ ਸਕੋਰ ਐਪਲੀਕੇਸ਼ਨ ਦਾ ਸਿਰਫ਼ ਇੱਕ ਹਿੱਸਾ ਹਨ।
ਹਾਲਾਂਕਿ, ਜੇਕਰ ਵਿਦਿਆਰਥੀ ਦਾਖਲਾ ਪ੍ਰੀਖਿਆ ਨਹੀਂ ਦਿੰਦੇ ਹਨ, ਤਾਂ ਉਹ ਆਪਣੇ ਕਾਲਜ ਦੀ ਚੋਣ ਉਸ ਅਨੁਸਾਰ ਕਰਨਗੇ, ਕਿਉਂਕਿ ਜ਼ਿਆਦਾਤਰ ਕਾਲਜਾਂ ਨੂੰ ਟੈਸਟ ਸਕੋਰ ਦੀ ਲੋੜ ਹੁੰਦੀ ਹੈ। ਇਮਤਿਹਾਨ ਦੇਣ ਨੂੰ ਦਰਵਾਜ਼ੇ ਖੋਲ੍ਹਣ ਵਜੋਂ ਸੋਚੋ, ਨਾ ਕਿ ਉਹਨਾਂ ਨੂੰ ਬੰਦ ਕਰਨ ਵਜੋਂ।

	
	
	
	
	
	

	ਪਰਿਵਾਰਕ ਚੈੱਕਲਿਸਟ 
· ਯਕੀਨੀ ਬਣਾਓ ਕਿ ਤੁਹਾਡਾ ਬੱਚਾ ਕਾਲਜ ਅਤੇ ਕਰੀਅਰ ਦੇ ਵਿਕਲਪਾਂ 'ਤੇ ਚਰਚਾ ਕਰਨ ਲਈ ਸਕੂਲ ਦੇ ਸਲਾਹਕਾਰ ਨਾਲ ਮਿਲਦਾ ਹੈ ਅਤੇ ਇਹ ਯਕੀਨੀ ਬਣਾਉਂਦਾ ਹੈ ਕਿ ਉਹ ਢੁਕਵੀਆਂ ਕਲਾਸਾਂ ਲਵੇ। 
· ਆਪਣੇ ਬੱਚੇ ਨੂੰ ਸਕੂਲੀ ਸਾਲ ਲਈ ਟੀਚੇ ਨਿਰਧਾਰਤ ਕਰਨ ਲਈ ਉਤਸ਼ਾਹਿਤ ਕਰੋ। 
· ਸਕੂਲ ਦੇ ਕੰਮ ਬਾਰੇ ਨਿਯਮਿਤ ਤੌਰ 'ਤੇ ਜਾਂਚ ਕਰਨ ਦੀ ਯੋਜਨਾ ਬਣਾਓ। ਆਪਣੇ ਬੱਚੇ ਦੇ ਗ੍ਰੇਡਾਂ, ਅਸਾਈਨਮੈਂਟਾਂ ਅਤੇ ਹਾਜ਼ਰੀ ਬਾਰੇ ਪਤਾ ਲਗਾਉਣ ਲਈ, ਤੁਸੀਂ ਸਕੂਲ ਦੇ ਆਨਲਾਈਨ ਸਿਸਟਮ ਦੀ ਵਰਤੋਂ ਕਰ ਸਕਦੇ ਹੋ, ਜਿਵੇਂ ਕਿ Skyward. ਆਪਣੇ ਬੱਚੇ ਦੀ ਤਰੱਕੀ ਦੀ ਨਿਗਰਾਨੀ ਕਰਨ ਲਈ ਇਸ ਮੁਫ਼ਤ ਆਨਲਾਈਨ ਸਿਸਟਮ ਨੂੰ ਘੱਟੋ‑ਘੱਟ ਹਫ਼ਤਾਵਾਰੀ ਅਧਾਰ 'ਤੇ ਚੈੱਕ ਕਰੋ।
· ਪਾਠਕ੍ਰਮ ਤੋਂ ਬਾਹਰਲੀਆਂ ਗਤੀਵਿਧੀਆਂ ਬਾਰੇ ਗੱਲ ਕਰੋ। 
· ਕਿਸੇ ਕਾਲਜ ਜਾਂ ਸਕੂਲ ਵਿੱਚ ਫ਼ਾਇਨੈਂਸ਼ੀਅਲ ਏਡ ਨਾਈਟ ਵਿੱਚ ਜਾਓ। ਵਿੱਤੀ ਸਹਾਇਤਾ ਦੀਆਂ ਵੱਖ‑ਵੱਖ ਕਿਸਮਾਂ ਬਾਰੇ ਜਾਣੋ।
· ਉਪਲਬਧ ਵਿਕਲਪਾਂ 'ਤੇ ਵਧੇਰੇ ਵਿਸਤ੍ਰਿਤ ਜਾਣਕਾਰੀ ਪ੍ਰਾਪਤ ਕਰਨ ਲਈ ਆਪਣੇ ਬੱਚੇ ਨੂੰ ਸਕੂਲ ਵਿੱਚ ਕਰੀਅਰ ਜਾਣਕਾਰੀ ਇਵੈਂਟਾਂ ਅਤੇ ਕਾਲਜ ਮੇਲਿਆਂ ਵਿੱਚ ਹਿੱਸਾ ਲੈਣ ਲਈ ਉਤਸ਼ਾਹਿਤ ਕਰੋ।

